
Pantepu'uana laluita

Anti kahanda'ra' désara’, pare 586 hangko ti'ara mani Yesu
rapoanaka, tolahudi napombeala'a Datu Nebukanesa hai
na'antihe' lao natawani i tampo' Babeli. Toro'he' iono' pitu
pulo'na parena kamaruena, hintoto' hai apa to nauli' Pue'
Ala i nabi' Ieremia (Ieremia 25:11-12; Danieli 9:2).

Pare 538, kadatua Babeli ranangi toPeresia, hai hampare
hangko iono', Datu Sirus mopaliuhe' tolahudi' mesule' lao i
tampo' Iuda bona moardhe' hule' Tambina Pue' Ala.

" Reke'-reke'a lima pulo'na sabura' tauna to mesule',
natadulakoihe' Serubabe (Esra 1:5-2:70, Nehemia 12).
Pare 536, mantepu'uhe' moaro6 hule' Tambina Pue' Ala,
agaiana mengkaroohe' anti poewa'ra' toSamaria (Esra 4:1-
5,24).

Pare 520, i tempdna Dariu mewali' datura' toMedia, Pue'
Ala mohuo' nabi' Hagai hai Sakaria lao mopahawe'
ngkoéra'Na bona Tambina Pue' Ala roo ra'ard (Esra 5:1,
Hagai 5:1), hai wali mi'i pare 516 (Esra 6:14-15).

Lima pulo'na hai uwalu parena hangko iono', ia mi'i i pare
458, Datu Atasese I (to ka'isa') mopaliu manihe'
bahangapa tolahudi' mesule' lao i tampo' Iuda.
Natadulakoihe' Esra, hadua tadulako mendémba hai
guruntulisi (Esra 7:6,21). Tunggaiana Esra ia mi'i bona
tolahudi' peisahe' mendémba i Pue' Ala i kato'u-to'uana, hai
moisahe' apa 6ntd'na Sura Magasa', apa mani parentana
Pue' Ala, bona peisahe' tue' hintoto' hai peunde'ana Pue'.

Pare 445, kolompo' to kataluna mesule', natadulakoihe'
Nehemia. Tunggaiara' bona moaro hule' bente kota
Ierusale, hai hampare hangko iono', wali mi'i. Nehemia ia
mi'i bitimagau' i tampo' Iuda, hai modurei Esra mopakaréhd
pepoinalaira' tolahudi'. Pare 425 Nehemia moanti wopi'i
hangkolompo' tolahudi' mesule' lao i kéta Ierusale.

Mewali' Maleaki mouki' sura de'e reke'-reke'na hibali hai
tempodna Nehemia mouki' surana, reke'-reke'na pare 430
hangko ti'ara mani lesu rapoanaka.

I lalu basa Iberani, lempéna Maleaki “huo'angku'”. Onté'na

sura de'e, kahanda'na laluitana Pue' Ala.

I tempodna tadulako mendmba mesule'he' lao i tampo' Iud3,
rungu-runguna tetida'ne' i Pue', agaiana marue-rue
ti'arapohe’ tetida'. Mantepu'uhe' mampopenémba binata' to
ti'ara hintoto'. Babehia iti rapelara'i mould' Aturana Musa.
ToSaraeli' wo'o ti'arahe' tetida' i parentana Pue' Ala lawi'
mohambokohe' hai tauna to ti'ara toSaraeli' to mendémba i
anitu, hai handa' wo'o toSaraeli' to ti'ara tetida' i toinara'.
Mohuhu'he' wo'o popendmba to ti'ara hintoto' rapopendmba
i Pue' Ala.

Maleaki membid' i taunana Pue' Ala bona mengkaroohe'
mobabehi ddsa, hai napahawe' wo'o ka'ina arana hadua
huo'ana Pue' Ala hawe' mai mopatimama raraNa. Ane iti
mewali' mi'i, Pue' Ala haduduaNa ina hawe'. Huo'aNa to
rungu-runguna iti rauli' Elid (Maleakhi 3:1; 4:5), hai reke'-
reke'na iba atuna talu pulo'na parena hangko iono', Iohane
Toperiu mopabuke'i laluitana Pue' iti (Matiu 11:10; Marakusi
1:1-4). Mewali' surana Maleaki de'e motanga'-tanga'i
Pototowid to Sae hai Pototowia to Wo'u.

I lalu iba atuna parena karoona Maleaki mouki' sura de'e,
ti'ara pi'i ara laluita hangko i Pue' Ala.

Onté'na
1. Pue' Ala mampoka'ahi' toSaraeli' (1:1-5)
2. Pue' Ala mokambaroa toSaraeli' (1:6-2:16)
a. Tadulako mendmba ti'arahe' tetida' i Pue' Ala (1:6-
2:9)
b. ToSaraeli' ti'arahe' tetida' i Pue' Ala (2:10-16)
3. Pue' Ala ina hawe' (2:17-4:6)
a. Pue' Ala ina mopamagasa'he' tadulako menémba
(2:17-3:5)
b. Tauna hangaa-ngaa menoso' hangko i désara' (3:6-
18)
c. Alona Pue' (4:1-6)

! Ngkora'na Pue' Ala. De'e mi'i laluita to napahawe' PUE' i
Maleaki, bona napahawe'ahe' toSaraeli'.

Pue' mampoka'ahi' toSaraeli'

2PUE' molaluita i taunaNahe', Nauli', “Kupoka'ahi'kou.”

Agaiand nihaniki node: “Noumba rarana kaNupoka'ahi'ki'?”

Nahaniki PUE', “Ti'ara pa'i Esau wutu'na Iako? Kehapt'
no'ono', lako hai pemule'anahe' to Kupile'i mewali' taundNgku',
3ti'ara Esau hai pemule'4nahe'.? Ono' mi'i hane'i bulu'-bulu'na
to rakatoro'i pemule'anahe' Esau, Kupahoa, hai tampo' sosorara'
Kupopewali' pada lori'.””

4 Babila' toEdo ina manguli', “Upu-upu wanuangki' magero
mi'i, agdidna ina kiar6 hule'.”

Agaiana PUE' To Makuasa' ina manguli', “Peisdhe' moaro,
agaiana bate'na ped ina Kugero hule', 4lara' ina rauli' ‘tauna to
kadake’ hai ina rauli'he' wo'o ‘tauna to nahuku PUE' duu'na 1
rue-ruena.” ”
®Kému toSaraeli', matami haduduami ina moita apa to ina
mewali' i toEdo iti, hai ina niuli' node: “Makuasa' ntepu'u

PUE'. Kamakuasa'Na hawe'-hawe' i rawa tampo' Saraeli'.”®

#1:2-3 Pemule'ana lako iamohe' toSaréeli', pemule'ana Esau iamohe'
toEdo. Basa Pewali'ana 36:9.

®1:3 Kupopewali' pada lori’ - Peisd wo'o ralimba: Kupopewali’ pada
to rakatoro'i serigala.

€1:5 Tempd ono', tauna mendmba i anitu hai tetdmpa' kuasa'ra'.
Répéa'na, toKénd'a mendmbahe' i Ba'al. Agaiana Pue' Ala ti'ara
tetampd' kuasa'Na, la makuasa' i humalele dunid'.

[ Mobasa Maleaki 1:1-5

W Catatan

Sura Maleaki teuki' nodo Pue' Ala mekune'-kune' i tauna,
hai Naisa apa to ina rahaniki. Nipailalu pekune'Na hai
hanikira' tauna. Nipailalu wo'o apa ntéa'na Pue' Ala
mosala'i tauna.

&R Pekune'
1. Apa to ti'ara rapoinalai toSaraeli'?
2. Noumba rarana Pue' Ala mopakandéto kaNapoka'ahi'ra'?

& To hangaa-ngaa tababehi
Ara nuisd ba napile'imoko' Pue' Ala mewali' taunaNa?

[Q Mobasa Sura Petoid 73:26-28.
Ba hibaliko' hai tauna to mouki' Sura Petdia iti?

Popendmba to ti'ara hintoto'

®PUE' To Makuasa' mongkord' i tadulako-tadulako
mendémba, Nauli', “Ana’mgkéi’ mobila'he' umara', hai hawi'
mobild'he' tudra'. Agaiand Kodo', kehapi'A' umami, moapa ri'i
hane'i ti'ara'A’ nibila'? Kehapi'A' tudmi, moapa ri'i hane'i
ti'ara'A' nipomahile? Koému tadulako mendémba, pakakou
mopakoi' hanga'Ku'.

Agaiand mekune'rakou, niuli', ‘Noumba ri'i hane'i Nu'uli'
kipakoi' hanga™Mu?’

"Pande' to ti'ara hintoto' nihuhu' i K6dé', ono' ri'i to
nipopendmba i wongko paintud popendmba.

Agaiand mekune'rakou, niuli', ‘Noumba ri'i hane'i Nu'uli'
kati'arana hintoto'?’

Nipekiri ti'arakou paraluu mohuhu' 1 K6dd' popendmbé to



hintoto' i wongko paintua popenémba. 8 Ane
mampopendmbakou binata' to bilo, ba to mohaki', ba to
mokuda, ti'ara pa'i babehiami iti babehia to kadake? Nipehukd'
binata' to no'ono' lao nipewe'i i magau'. Natarima pa'i, ba goe'
pa'i laluna i kému? Bate'na ti'ara.”® Ene' mi'i ngkora'na PUE'
To Makuasa'.

9 Mewali' komu tadulako mendomba, de'e-de'e mekakaekou i
Pue' Ala bona Ia mopatongawa' kama'ahi'Na 1 kita'. Agdiana
ane nihuhu' popenémba to ti'ara hintoto', bate'na ti'ara ina
Natarima. ° PUE' To Makuasa' molaluita node: “Réangina mi'i
baba' timbiNgku' ratuko bona ti'arakou peisa mopatue' api 1
wongko paintud popendmba, lawi' popenombami i Kodo'
mbero-mbero pea. Ti'arakou Kupogoe', hai ti'ara wo'o ina
Kutarima popenémbami. ' Hanga'Ku' ina rapomahile i
humalele dunia'. lumba-umba pea, tauna ina mointu dupa'
tanda' pebild'ra' 1 Kodd', hai ina mohuhu'he' hindngka'
popendmba to maro'a, lawi' upu-upu tauna ina mampomahile
hanga'Ku'.” Ene' mi'i ngkéra'na PUE' To Makuasa'.

12«A g4iana niuli' i lalumi, ‘Paintud popendmba ti'ara pi'i
magasa', ono' mi'i hane'i pande' to ti'ara hintoto' peisa
tapopendmba iono'.” ” ¥ Niuli', ‘Lule'moke' moanti
popenomba.’ Nipakasusa laluNgku'. Moantikou binata' to
niperampa'i, to mokuda hai to mohaki'. Iti ri'i to nipopendémba i
Ko6dd'. Peisa pa'i popendmbami to no'ono' Kutarima? Bate'na
ti'ara. ¥ Tauna to moakalangiA' ina Kuhuku. Modandihe' ina
mampopenomba binata' laki to maro'a i K6do', mole binata' to
mohaki' ri'i to rapopendmba. K6d¢' mi'i PUE', Datu mahile to
rabild' i humalele duni4'.” Ene' mi'i ngkéra'na PUE' To
Makuasa'.

91:8 Bésa Pohuleki 15:21.



[ Mobasa sura Maleaki 1:6-14

W Catatan

Ane mobasdake' sura-sura to rauki' nabi', ara rompaka'
pekune':

1. Apa peunde'dna Pue' Ala i tauna?

2. Apa to ti'ara naunde' Pue' Ala?

&R Pekune'

1. Apa kamasala'ra' toSaraeli' (tolahudi') tempo ono'?

2. Apa kamasala'ra' tadulako menémba?

3. Noumba rarana Pue' Ala mopakandto kati'raNa rabila'?
(Ara iba paka'na)

& To hangaa-ngaa tababehi

Paraluuke' meguru hangko i kamasala'ra' tadulako
mendmba, bona kita' wo'o ti'ara moula' babehiara' to
ti'ara maro'a iti.

[Q Mobasa 2 Timotiu 2:15.

2

Pue' Ala mokambardahe' tadulako menomba

1-2pPUE' To Makuasa' mongkéra' i kému tadulako mendmba,
Nauli' node: “De'e mi'i pepaingd'iNgku' i kdmu: Ane ti'arakou
mampehadingi ngkord'Ku', hai ti'arakou mampomahile
hanga'Ku', ina Kuhukukou, hai hindngkd' pewati' to nitdrima
ina mewali' pehuku. Hai pewati' iti mewali' mi'i pehuku law1'
ti'arakou mopailalu pepaingd'iNgku'. * I tempémi mamposusai
alo mahile, ina Kuhuku pemule'dmi, hai lindo'mi ina Kuriro hai
remu' hangko 1 ta'ira' binata' to nipopenémba i Ko6do'. Hai ina
ra'antikou ratibe i potdmbunga'd remu' iti. * Mewali' ina ni'is4,

pepaingd'i de'e Kupahawe' i kdmu bona podandiNgku' hai
tadulako-tadulako menémba pemule'anahe' Lewi® ina ara oa'.”
Ene' mi'i ngkoérd'na PUE' To Makuasa'.

5“PodandiNgku' hai toLewi iti mopa'ara ro'a ngkatue', hai
Kuwe'ihe' pewiti' iti bona rabila'A'.f Hangkoia, mengkoru'he' i
K6do' hai mampomahilehe' hanga'Ku'. ® Mopaturo'he' apa to
maro'a, ti'ara to kadake. Meuld'he' 1 Ko6dd' 1 lalu ro'a ngkatue',
hai manoto lalura'. Handa' tauna to rapaturo' menoso'he'
hangko i dosara'. ’ Tadulako mendmba hangaa-ngaa
motibaa'he' paturo' to to'u mokana 1 K6do' PUE' To Makuasa',
hai tauna hangaa-ngaa mekune'he' i hira kana i paturo' iti, lawi'
tadulako mendmba iamohe' huo'aNgku'.

89 Agdiana de'e-de'e, komu tadulako mendmba, ti'arakou
mampeuld'i paturo'Ku'. Handa' mi'i tauna to nipakanawo' moliu
pepaturo'mi. Molingka'ikou totowi to Kupa'ara i komu
pemuleana Lewi. Mewali' ina Kupopewali'kou tauna to ti'ara
rabild' toSaraeli', lawi' ti'arakou mampeuld'i paturo' to
Kupakanotéamokou. Ngkali'na ri'i, ane mopaturo'kou
taunaNgku', nipopontani'-ntani'he'.” Ene' mi'i ngkéra'na PUE'
To Makuasa'.

[ Mobasa Maleaki 1:2:1-9

&R Pekune'

1. Apa ntdéa'na kamasala'ra' tadulako mendmba?

2 Apa tunggaiana Pue' Ala mopa'ara pototowi hai
toSaraeli'?

3. Apa to hangaa-ngaa rababehi ane tue'he' hintoto' hai
dandira' i Pue' Ala iti?

4. Apa to rababehi tadulako menémba to rungu-runguna?
5. Apa bagd'na tadulako menémba?

6. Apa to mopamasusa laluna Pue' Ala?

€2:4 tadulako menomba pemule'dnahe’ Lewi: Basa Poimba' 3:11-13.
'2:5 Basd Poimba' 25:10-13.



7. Apa to ina mewali' i tauna to ti‘ara tetida' i dandira' i
Pue' Ala?

& To hangaa-ngaa tababehi

De'e-de'e pandita, pinatua hai tadulako i jema'a
mampopolumao bagd'na Pue' Ala. Noumba wati'na ka-1
hawe' ka-9 peisa mewali' pandiri' i kita'? Ara bahangapa
paka'na.

O Mobasa 1 Peturu' 4:10-11; 2 Korintu 6:3.

Maleaki mokambaroda toSaraeli' lawi' ti'arahe' tetida'

10 Upu-upunta' de'e, ti'ara pa'i hadua ped Umanta'? Ti'ara pa'i
hadua pea Pue' Ala to mampopewali'ke'? Ane no'ono'i, moapa
r1'l hane'i ti'arake' mohintuwu'? Molingka'irake' totowi to
napa'ara Pue' Ala hai toiorunta'.

1 Tolud4 molingka'imohe' podandira' hai Pue' Ala hai
mobabehihe' babehia to meriringku'i 1 tampo' Saraeli', tepasua’
kota Ierusale. Tambi to magasa' to napoka'ahi' PUE' rapakedai,
lawi' mampohambokodhe' &na'ntawinera' tauna to menémbahe’'
i anitu. 2 Tauna to mobabehi no'ono', rangina mi'i nagaakihe'
PUE' hangko i olo'ra' toSaraeli', kehapi'he' moanti
popendmbadra’ i PUE' To Makuasa'.

13 Ara mani babehiami to ti'ara maro'a. Medngka'kou hungku'
1 paintua popendmba hai teria'’kou merarua' i lindo'na PUE!,
lawi' popendmbami ti'ara Napokana. ** Hai mekune'kou, niuli',
‘Moapa ri'i hane'i Pue' ti'ara pi'i motarima popenémbangki'?’
Lawi' modandimokou i lindo'na PUE' bona tetida'kou i
towawine to nipotoina i tempomi mani malehe', agdiana de'e-
de'e ti'arapokou tetida' 1 hia, mole ri'i ia toinami.

15 Ti'ara pa'i PUE' Ala haduduaNa to mampopewali'mokou
hawata-wata? Apa tunggaiana hawata-wata iti? Tunggaiana
bona memule'kou, hai pemule'dmi mewali'he' tauna to manoto,

taunana Pue' Ala. Mewali' hangaa-ngaa nikAmpai lalumi hai
pekirimi bona inee' ara i olo'mi to ti'ara tetida' i toinana.

8 PUE' Ala to rapenombii toSaraeli' mongkoéra', Nauli',
“Kukéhihi' pogad' i pohamboko. Ane arahe' tobaleilo to
mobabehi to kadake iti, bate'na mpu'u Kukahihi' babehia iti.

Mewali' nikdmpai lalumi hai pekirimi, hai hangaa-ngaa
tetida'kou oa' i toinami.”?

Q@ Mobasa sura Maleaki 2:10-16

&R Pekune'

1. Apa to rababehi toluda to ti'ara hintoto' hai peunde'dna
Pue' Ala? (Ara 7 paka'na.)

2. Apa to ti'ara mpu'u naunde' Pue' Ala?

3. Ane tauna ti'ara tetida' i sambokona, apa to taisa kana
i laluna tauna iti?

4. Apa tunggaiana Pue' Ala i topohamboko? (Rompaka')
5. I wati'na ka-16, apa wo'o to paraluu rababehi tauna?

& To hangaa-ngaa tababehi

1. Ba ara to rababehi tauna de'e-de'e to ti'ara hintoto' hai
peunde'ana Pue' Ala?

2. Moapa ri'i hane'i hangaa-ngaa maro'a pohintuwu' hai
tauna?

3. Noumba rarami mopaturo' ana'mi bona mewali'he'
tauna to mengkoru' i Pue' Ala?

W Catatan

Tunggaiana Pue' Ala i tohomboko, bona mewali' peahe'
hawata-wata (1+1=1): hambua' pekiri, hampaka'
tunggaia. Ara lempdna to kaladu:

92:16 Mould' adara' toSaraeli', towawine ti'ara peisd mampogaaka
todméana. Tobaleilo ped to peisa mampogéaka toinana.

Mobasa

Pewali'dna 2:24 hai Epesu 5:31.
Basa wo'o sura Ibarani 3:12,13,
Matiu 15:17-20.

Hungku' mi'i alo pehuku

17K 6mu mopakasusamokou laluna PUE' moliu polaluitami.

Agaiana mekune'kou, niuli', “Noumba ri'i hane'i nu'uli’
kipakasusa laluna PUE'?”

Lawi' niuli' node: “Upu-upu tauna to mobabehi to kadake
napokana PUE' hai maro'ahe' i peitdNa.” Hai mekune'
wopakou, “lumba ripa'i Pue' Ala to rauli' man6téd
pobutusiNa?”"

3

1PUE' To Makuasa' mongkéra', Nauli', “Nipehadingi! Ina
Kuhuo' huo'aNgku' bona mopatimama raraNgku'." Mewali'
hangka'-hangka' Pue' to nipeli' ina hawe' mi'i i timbiNa.
Huo'aNgku' to nipepegia iti ina hawe' hai mopahawe'
podandiNgku'.””

2 Agaiana heana to nabuku mantaha i alo kahawe'Na? Hai
heana to nabuku meéangka' i lindo'Na ane Ia mopatongawa'
wataNa. Lawi' la nodo api to napake' tauna mampopengkila'
tambaga, hai nodo sabu' to napake' topobaho'i.X ®Ia ina hawe'

"2:17 Pue' Ala mohaniki' pekune'ra' iti i Maleaki 3:5.

'3:1 huo'aNghku' bona mopatimama rardNgku': Ta mi'i Iohane
Toperiu. Basa Matiu 11:10; Marakusi 1:2; Lukasi 1:76; 7:27. Basa
wo'o to teuki' i woi' Maleaki 4:5.

13:1 Huo'aNgku' to nipepegid iti...: 1a mi'i Iesu, Datu Topehoémpo'.
k3:2 api... sabu'...Bésé lesaia 1:25; loeli 2:11; Sakaria 13:8-9;
Pampetude'a 6:17.

meparesd’, nodo tauna to mampopengkila' perd', hai Ia ina
mopamagasa' pemule'ana Lewi, iamohe' tadulako menémba,
nodo bulawa hai perd', bona mewali'he' tauna to mohuhu'
popendmba to napokana PUE'. * Mewali' popenombara’ toluda
hai to 1 Ierusale ina mopagoe' laluna PUE' nodo to mewali' mi'i
hangkoia.

*PUE' To Makuasa' mongkoéra', Nauli', “Ina polo'A' hawe'
mobutusi kard-karami, hai ina mewali'A' sabi' moewa' topedoti,
topebualosi, sabi' dongko', hai tauna to mampopeahiahi'he’'
tauna ntani'na nodo to mobagiu'he' topobagd', tobemba', to ilu
mpasoso, hai tohawe'. Hai ina mewali'A' wo'o sabi' kana 1 upu-

19

upu tauna to ti'ara'A' mobild'.

Mobasa Maleaki 2:17-3:5

W Catatan
Wati'na ka-1 hawe' ka-3 mohaniki pesala'ira’ tauna i 2:7.

&R Pekune'

1. Ara bahangapa pandiri' to rapake' kana i pehukuna
Pue' Ala. Apa aha?

2. Moapa ri'i hane'i pehukuNa rapandiri' no'ono'?

3. Ara rodua huo'ana Pue' Ala. Heanahe' to ratunggai iti
(3:1)?

4. Apa to rababehi toSaraeli' to ti'ara hintoto' i peitana
Pue' Ala?

& To hangaa-ngaa tababehi

Apa to paraluu takabaha i lalu katue'ta' de'e?
Apa to paraluu ta'ala i lalu katue'ta'?

Mobasa
1 Tesalonika 3:12,13
I Iohane 3:2,3

Roma 8:29,30
1 Timotiu 5:22
Yakobu 4:8

1 Peturu' 1:2.

Popenomba hanggala' hampulo'

S PUE' To Makuasa' mongkoérd', Nauli', “Kodo' mi'i PUE!,
ti'ara'A' mambali', ono' mi't hane'i kému toSaraeli' pemule'ana
Tako, ti'arakou Kupatuna. ' Mantepu'u hangko i toiorumihe',
ti'arakou mampeuld'i &turdNgku', hai ti'ara nipailalu. Mewali'
hangaa-ngaa mesule'kou i K6dd', hai ina mesule'A' wo'o i
kému.

Agaiana nipekune', ‘Apa to hangaa-ngaa kibabehi bona
mesule'angkai' 1 Hio?’

8 De'e-de'e mekune'A' i kdému: Maro'a pa'i tauna moakalangi
Pue' Ala? Bate'na ti'ara maro'a.

Agaiana niakalangira'A' hai mekune'kou, ‘Noumba ri'i hane'i
Nu'uli' kidkalangiKo'?’

Mewali' Kuhanikikou: Kana i popendmba hanggala'
hampulo' hai popendmba to ntani'na to nihuhu'a'A". ° Upu-
upukou toSaréeli' moakalangiA', ono' mi'i hane'i ina
molambi'kou pehuku.

10 Mewali' upu-upu popenémba to hanggald' hampulo' iti
hangaa-ngaa nianti hai niwoli i lalu lintu' pambolia pande' i
tambiNgku',! bona gana pande'ra' tadulako menémba iono'.
Ni'ita rai haduduami apa to ina Kubébehi. Ina Kubungkéahidkou
upu-upu baba' langi' hai ina Kupowe'ikou pewati' to handa'

'3:10 lintu' pambolid pande' i tambiNgku'. Popenémba to rahuhu'
toSaraeli' temp6 ono' ia mi'i hanggald' hangko i wua' powia'ra’,
tepasua' bailo', lana saitu hai wua'ngkau.

ntepu'u.™ 1112 Ti'arahe' ina Kupatodéhi katupee' moande' tuda'-
tuda'mi, hai anggoro' to nituda' i pada ti'ara ina marana' hangko
ti'ara mani mangka. Ono' mi'i hane'i ina rauli' tauna, maro'a
katue'mi, lawi' tampo'mi de'e maro'a rakatoro'i.” Ene' mi'i
ngkora'na PUE' To Makuasa'.

Mobasa sura Maleaki 3:6-12

&R Pekune'
1. Apa wo'o to rababehi tauna to ti'ara hintoto' hai
peunde'dna Pue' Ala. Ara bahangapa paka'na.

& To paraluu tababehi
Apa to paraluu nubabehi?

O Mobasa
Paturo' 3:9,10
Matiu 6:30-33
Matiu 16:25
Lukasi 6:38

Tauna to tetida' i Pue' Ala ina molambi'he' hawangina

13 PUE' mongkoéra', Nauli', “Makasara' ntepu'u polaluitami i
Kodo'.

Agaiand mekune'kou, niuli', “‘Noumba ri'i hane'i Nu'uli'
makasara'angkai'?’ 14 Lawi' niuli', ‘Mbero-mbero peke'
menoémba 1 Pue' Ala. Apa mi'i pobundu'ana mampeuld'ike'
aturaNa? Hai apa wo'o pobundu'ana mopatongawa'ke'
kapenoso'ta' i PUE' To Makuasa'? *° Taitanto haduduénta',
tauna to mampepemabhile, maro'a katue'ra'. Tauna to kadake,

m3:10 Basa Atura Mendémba 27:30; Poimba' 18:21-24; Pohuleki
12:6; 14:22-29; Nehemia 13:12.

ti'ara ped mantdmbai kamaro'ana katue'ra', agaiana kehapi'
mampehukd'he' kasabara'na Pue' Ala, bate'ra' ped ti'ara
molambi' pehuku.’ ”

16 Agaiana tauna to mengkoru' i PUE', molaluitahe' hadua hai
hadua. PUE' mohadi hai mopailalu apa to rauli' iti. Bdbehiara'
tauna to mengkoru' i PUE' hai mobil4' hanga'Na rauki' 1
hambua' sura i lindo'na PUE' bona rabuhinao oa'."

"PUE' To Makuasa' mongkéra' wopi'i, Nauli', “I alo to
Kupakano6td mi'i, hira iti ina mewali'he' taundNgku' to
Kupoka'ahi', nodo hadua uma' to mampoka'ahi' &na'na to
mengkoru' i hia. * Tempé iti, kdmu taunANgku' ina moita
wopakou kati'arana hibali katue'ra' tauna to manoto6 hai tauna to
kadake. Ina ni'ita wo'o kati'arana hibali tauna to menomba 1

Ko6doé' hai tauna to ti'ara mendmba 1 Kodo'.

Mobasa sura Maleaki 3:13-18

&R Pekune'

1. Apa to rapekiri tauna to mopamasusa laluna Pue' Ala?
2. Moapa ri'i hane'i ti'ara raunde' menoso'?

3. Ara rompaka' tauna. Noumbahe'?

4. Apa to ina tongawa' i kahopo'ana dunia'?

& To hangaa-ngaa tababehi
Noumbako'? Tauna to tue' ti'ara mampekiri Pue' Ala
ba tauna to mobila' hai mengkoru'ko' i Hia?

[d Mobasa
2 Tesalonika 1:6-10
1 Iohane 2:28

"3:16 Basa Danieli 7:10.

A

Alona Pue'

PUE' To Makuasa' mongkoéra', Nauli', “Ina hawe' alo
pehuku nodo api to lolaa'. Upu-upu tauna to mampepemahile
hai kadake babehiara', ina nodohe' deami. I alo iti, ina raintuhe'
upu-upu hai ti'ara ina ara to mentara, nodo kau to raintu pumpu
hawe'-hawe' i kdldnd4na. 2 Agdidna komu to mengkoru'kou i
Ko6do', kuasa'’Ku' mohdmpodkikou ina mesupa' nodo alo, hai
pewangka'na mopa'ara ro'a ngkatue'. KoOmu ina tekabahakou
hai gée'kou, nodokou and' gapi' to mentimbo'-ntimbo' law1'
rapopesuwu' hangko i gimpu. *1 alo to Kupakano6to iti, kdmu
ina monangikou tauna to kadake babehiara', hane'i ina
nipangka-pangkahe' nodo awu.” Ene' mi'i ngkora'na PUE' To
Makuasa'.

4 “Hangaa-ngaa nibuhinao paturo', 4turd hai parenta to
Kupewe'i i Musa hangkoia i bulu' Sinai,” bona komu toSaraeli'
mampeula'ikou upu-upuna iti.

®Nipehadingi! Hangko ti'ara mani hawe' alo to tepakandtd
mi'i hai meriringku'i iti, ina Kuhuo' nabi' Elia® lao i kému. ¢ la
ina mepaturo' hai mopahintuwu' hule' uma'-uma' hai ana'ra',
no'ono'he' wo'o anangkoi' hai umara', bona ti'ara'A' ina mai
mopatuna tampo'mi.”

°4:2 Bésa Lukasi 1:76-79.

P4:4 bulu' Sinai: Rauli' wo'o bulu' Horeb.

94:5 nabi' Elid: To natunggai ia mi'i Iohane Toperiu. Basa Matiu
11:13-14; 17:10-13; Marakusi 9:11-13; Lukasi 1:17. Hai nabi' Elia
ina mesule' wopi'i hangko ti'ara mani kahawe'na hule' Pue' Iesu to
karongkéanina. Basa Matiu 17:11; Pampetude'a 11:3.

Mobasa sura Maleaki 4:1-6

W Catatan

Ara bahangapa paka'na paturo'na Musa to ti'ara pi'i
tapeuld'i, ia mi'i kana i atura mendémba hai popendmba,
no'ono' wo'o atura kana i pande'. Agdiana atura-atura
kana i rara ngkatue' hai pohintuwu'ta' hai tauna paraluu
mani tapeuld'i. Ara wo'o atura-atura kana i pobonde hai
handa' paka'na ntani'na.

&R Pekune'

1. Moapa ri'i hane'i pehukuna Pue' Ala rapandiri' nodo apa
to lolaa'?

2. Noumba tauna to mengkoru' i Pue' Ala?

3. Apa to ina mewali' i tauna to kadake?

4. Heana to ina monangihe'?

5. Heana to ratunggai hai “Nabi' Elia"? Basa to teuki' i

WOl .

& To hangaa-ngaa tababehi

Aramoko' timama ane hawe' mi'i tempona Pue' Iesu mai
hule'?

3 Mobasa
1 Iohane 3:2
Pampetude'a 6:15-17

